
Pou Piblikasyon Imedyat: 15 fevriye 2013

GOVENE CUOMO ANONSE EKSPOZISYON PREMYE PWOKLAMASYON EMANSIPASYON NAN NEW
YORK STATE CAPITOL

Gouvene Andrew M. Cuomo te anonse jodi a Premye Pwoklamasyon Emansipasyon Abraham Lincoln la
pral ekspoze nan War Room New York State Capitol la jou ki 15 ak 16 fevriye nan dénye stop
ekspozisyon ambilabn New York State Museum lan pou make san senkantan dokiman an.

Ekspozisyon an, ki rele Premye Pa pou jwenn Libéete: Premye Pwoklamasyon Emansipasyon Abraham
Lincoln (The First Step to Freedom: Abraham Lincoln’s Preliminary Emancipation Proclamation), montre
pou premye fwa sel vesyon dokiman Lincoln ekri alamen ki rete epi pral gen prezante konteks istorik ak
entépretasyon dokiman an. Premye Pwoklamasyon Emansipasyon an te pibliye jou ki te 22 septanm
1862. Pwoklamasyon Emansipasyon Final la te pibliye epi te efektif jou ki te premye janvye 1863.

Premye Pa pou jwenn Libéte pral gen ladan tou maniskri yon diskou Rev. Dr. Martin Luther King, Jr. ki te
ekri epi pwononse nan Vil New York nan mwa Septanm 1962 pou santan Pwoklamasyon an.

“Pandan tout istwa nou, New York te sevi kom yon egzanp egalite ak jistis, ki te kenbe repitasyon nou
antanke kapital pwogwesif nasyon an,” te di Gouvene Cuomo. “Nan 150 lane depi Pwoklamasyon
Emansipasyon an, chak jou nou sonje jan valé sa yo enpotan pou chak jenerasyon. Pandan otorite eta
New York kontinye ap cheche egalite ak jistis nan tout fom li, mwen onore pou m gen obje istorik sa nan
Capitol nou an epi nou espere Nouyoke nan tout eta a pral ekplwate ekspozisyon an.”

“Etazini te fet ak deklarasyon tout moun kreye egal ego,” te di State Education Commissioner John B.
King Jr., “men li te pran preske 100 lane apre fondasyon nasyon nou an — jiskaske Prezidan Lincoln te
siyen Pwoklamasyon Emansipasyon an, Inyon an te ranpote viktwa epi 13'*™, 14"*™, ak 15"*™ Amandman
yo te ajoute nan Konstitisyon Ameriken an — pou komanse fé deklarasyon an vinn yon reyalite pou pep
desandan afriken yo te mennen isit kom esklav yo. Epi jodi a, nou fyé pou n selebre 150"°™ anivése
dokiman istorik sa.”

Ekspozisyon an entegre koleksyon ak imaj ki soti nan New York State Library ak New York State Archives
yo. Dokiman yo reprezante temwayaj enpotan nan chimen libéte ak egalite pou Ameriken Nwa epi fé

pati pi gwo trezo Eta New York yo. Dr. Khalil Muhammad, Direkté Schomburg Center, ak Harold Holzer,
istoryen Lincoln ki te resevwa pri, te ekri teks ekspozisyon an ak Komisyoneé King.

Premye Pwoklamasyon Lincoln te ekri alamen an, ki te pibliye sa fé san senkantan nan mitan Ge Sivil la,
se sel kopi dokiman sa Lincoln te ekri ak pwop menki rete. Lincoln te fé kado li bay Komisyon Sanite
Etazini an, ki te vann dokiman nan ozanché nan yon Fwa Albany Army Relief Association nan lane 1864.
Asanble lejislatif Eta New York te achte li annapre. Menmsi Pwoklamasyon Emansipasyon Final Lincoln la
te boule nan dife Chicago nan lane 1871, Premye Pwoklamasyon an te siviv dife State Capitol la nan lane
1911 epi te konseve nan State Library a.

Jou ki te 12 septanm 1962, lidé Dwa Sivil Dr. Martin Luther King, Jr. te ofri diskou ki nan ekspozisyon an
bay Komisyon Sankentan Ge Sivil Eta New York la .

Tou de dokiman yo—toude nan koleksyon New York State Education Department’s Office of Cultural
Education—pral ekspoze pou premye fwa ansanm pou make 150"*™ anivese youn nan moman
detéminan nan Istwa Ameriken. New York State Museum te prepare epi devlope ekspozisyon Premye Pa
pou jwenn Libéte: Premye Pwoklamasyon Emansipasyon Abraham Lincoln avek koleksyon ak imaj ki soti
nan New York State Library ak New York State Archives yo. Yon sitweb kap bay 10t materyel pou sipote

ekspozisyon an, ki gen ladan yon iBook pou telechaje, disponib sou sit http://www.nysm.nysed.qov/ep/.

Yon egzibisyon ki gen rapo ak sa, An Irrepressible Conflict: The Empire State in the Civil War (Yon konfli yo
pa ka Evite: Empire State nan Gé Sivil la), kap komemore 150%™ anivésé Ge Sivil la, ouvri nan New York
State Museum la nan Albany. Ekpozisyon 6.500 pye kare sa dekri wol esansyel Eta New York te jwe nan
lage a epi pral kontinye jiska 22 septanm 2013.

